
Vendim i Këshillit të Mediave të Shkruara të Kosovës ndaj 

ankesës së Infratek të përfaqësuar nga Pro Juris Law Firm 

kundër Nacionale  

 

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Infratek të përfaqësuar nga Pro Juris Law Firm kundër portalit 

të lajmeve Nacionale lidhur me publikimin e një seri 

shkrimesh, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 



 

                     A R S Y E T I M I 

 

 

 

Ankuesi pretendon që media ka publikuar një seri të lajmeve 

kundër kompanisë me qëllim të dëmtimit nëpërmjet lajmeve të 

rreme dhe mosofrimit të hapësirës për përgjigje nga ana e 

kompanisë. Ankesa pretendon se me lajmet e publikuara janë 

shkelë kapitujt II (raportimi i së vërtetës) dhe IV (e drejta 

për t’u përgjigjur) të Kodit të Mediave.  

 

 

Lajmet janë shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht.  

 

 

KMShK, pas leximit të ankesës dhe shkrimeve që kontestohen 

nga pala, ka gjetur se media në lidhje me pikën e parë nuk ka 

bërë shkelje të Kodit të Mediave, kur ka raportuar mbi një 

çështje shumë të rëndësishme dhe në interes të publikut.  

 

Në anën tjetër, media nuk ka ndërmarrë asnjë veprim në drejtim 

të kontaktimit të ankuesit për të pyetur mbi informatat që 

kanë lidhje me të. Kodi i Mediave në kapitullin IV është mjaft 

i qartë në lidhje me të drejtën për t’u përgjigjur të palës 

tjetër në çështjet kontestuese. 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


